
   Юр ӳкнĕ чух çеçке çурсан,

Панулмисен хаваслă сачĕ

Питех хитреччĕ, тусăм, сан

Пĕркенчĕк тытнă пек ларатчĕ.



Унта çĕрле турат çинче

Тĕррилтетсе юрлатчĕ шăпчăк,

Çил вĕрнĕ чух та варринче

Çулçа тивми çанталăк шăпчĕ.



Унта çулла кĕрсе ларма

Çеçке шăрши те çук, чĕвви те.

Чĕнмеççĕ кайăксем... Улма

Пăхать ем-ешĕл çулçă витĕр.



Нар пек питне хĕр кантăкран

Кăтартнă пек, пăхать хавассăн.

Ăна пĕрре çеç чуптăвассăм,

Чунран савассăм килчĕ ман.

  